
«ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՆ ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ԵՎ «ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ ՍՏԵՂԾԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Տարածքային կառավարման և ենթակառուցվածքների նախարարություն
	17.02.2023թ.

	
	ԳՍ//4712-2023

	1.	Նախագծի 4-րդ կետի 2-րդ ենթակետում նշված «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին» բառերը փոխարինել «Հայաստանի Հանրապետության առողջապահության նախարարությանը» բառերով,
	 Ընդունվել է:


	2. Նախագծում նախատեսել դրույթ՝ նոր ստեղծվող «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ին Երևան քաղաքի Աճառյան փողոց թիվ 31 հասցեում գտնվող անշարժ գույքից անհատույց օգտագործման իրավունքով տարածք տրամադրելու վերաբերյալ՝ հաշվի առնելով այն, որ խոշոր ներդրումային ծրագրերի իրականացման շրջանակներում նախատեսվում է ներկայումս ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կողմից զբաղեցրած տարածքը ներկայացնել օտարման,
	 Չի ընդունվել: Երևան քաղաքի Աճառյան փողոց թիվ 31 հասցեում գտնվող անշարժ գույքի վերաբերյալ համաձայնություն դեռևս առկա չէ:  

	3. Վերը նշված առաջարկության ընդունման դեպքում՝ Նախագծում նախատեսել նաև դրույթ՝ «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ի հետ ոչ բնակելի տարածքի անհատույց օգտագործման պայմանագրի կնքման վերաբերյալ՝ կնքման լիազորությունը վերապահելով ՀՀ ՏԿԵՆ պետական գույքի կառավարման կոմիտեին,

	Չի ընդունվել: Երևան քաղաքի Աճառյան փողոց թիվ 31 հասցեում գտնվող անշարժ գույքի վերաբերյալ համաձայնություն դեռևս առկա չէ:  

	4. Հաշվի առնելով, որ Նախագծի հավելվածում բացի շարժական գույքից առկա են կետեր նաև հանձնվող անշարժ գույքի վերաբերյալ, Նախագծին կից ներկայացնել նաև անշարժ գույքի սեփականության իրավունքի պետական գրանցման վկայականի պատճենն ու հանձնվող տարածքների հատակագծերը, 

	Ընդունվել է: Նախագծին կցվել են նաև նշված փաստաթղթերը:

	5. Նախագծի տեղեկանք-հիմնավորման մեջ նշել ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության պարտավորություններն ու ակտիվները:
	Ընդունվել է:

	2. Ֆինանսների նախարարություն
	17.02.2023թ.

	
	01/11-1/2845-2023

	[bookmark: _GoBack]Անհրաժեշտ է նշել, որ նախկինում ՀՀ առողջապահության նախարարի 25.06.2020թ. NԱԹ/11.2/13974-2020 և 25.01.2021թ. NԱԱ/11.2/1019-2021 գրություններով ևս ներկայացվել են համանման նախագծեր, որոնց վերաբերյալ տրամադրված մեր դիրքորոշումները մնում են անփոփոխ: Ավելորդ չէ նշել, որ հիշյալ նախագծերի վերաբերյալ մեր դիրքորոշումների հետ կապված որևէ արձագանք կամ մեկնաբանություն չի ներկայացվել: 
Ինչ վերաբերում է ներկա Նախագծին, ապա դրանով կրկին առաջարկվում է լուծարել ՀՀ առողջապահության նախարարության (այսուհետ՝ Նախարարություն) կառավարմանը վերապահված՝ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ն (այսուհետ՝ Ընկերություն): Դրա հետ մեկտեղ, նախատեսվում է նաև հիմնադրման միջոցով ստեղծել «Դեղերի և բժշկական տեխնոլոգիաների փորձագիտական կենտրոն» պետական ոչ առևտրային կազմակերպություն (այսուհետ՝ ՊՈԱԿ): Այդ կապակցությամբ, հարկ է նշել, որ Նախագծի ներկայացման անհրաժեշտությունը բխեցվում է «Դեղերի մասին» ՀՀ օրենքի դրույթներից, որոնց համաձայն՝ առողջապահության հարցերով լիազորված պետական կառավարման մարմինը դեղերի շրջանառության պետական կարգավորման բնագավառում իրականացնում է դեղերի շրջանառության պետական կարգավորման ոլորտում փորձաքննությունների կազմակերպում և իրականացում, ինչը տարիներ շարունակ իրականացվել է հենց 
Ընկերության միջոցով, ինչպես սահմանված է նաև ՀՀ կառավարության 2019թ. փետրվարի 28-ի «Դեղերի շրջանառության պետական կարգավորման ոլորտում փորձաքննությունները և մասնագիտական դիտարկումները կազմակերպող և իրականացնող մարմին նշանակելու մասին» N 150-Ն որոշմամբ: Այսպիսով, անհասկանալի է Ընկերությունը ՊՈԱԿ-ով փոխարինելու հանգամանքը, ինչի անհրաժեշտությունը Նախագծին կից տեղեկանքում այս անգամ էլ բավարար չափով հիմնավորված չէ, քանի որ դա կրկին փաստարկվում է միայն այն հանգամանքով, որ Ընկերությունը հանդիսանում է 100 տոկոս պետական մասնակցությամբ առևտրային 
կազմակերպություն և որպես այդպիսին` հետապնդում է շահույթ ստանալու նպատակ: Ի հավելումն՝ անհրաժեշտություն է համարվում նաև նշված հանգամանքը (այսինքն՝ շահույթ ստանալը) կանխելու և, միաժամանակ, դեղերի շրջանառության պետական կարգավորման ոլորտում փորձաքննությունների կազմակերպումն ու իրականացումը Նախարարության կազմում գործող կազմակերպության միջոցով իրականացնելու նպատակադրումը։ 
Հետևաբար, հասկանալի չէ այս նպատակադրումը, քանի որ Ընկերությունը ներկայումս էլ գործում է հենց Նախարարության համակարգում, ինչպես նաև՝ թե ինչ խնդիրներ են լուծվելու 100 տոկոս պետական մասնակցությամբ գործող ընկերությունը ՊՈԱԿ-ով 
փոխարինելու պարագայում: Ըստ այդմ, պարզ չէ նաև, թե ինչպիսի առանձնահատուկ հնարավորություններ կարող են ընձեռվել դեղերի շրջանառության պետական 
կարգավորման ոլորտում փորձաքննությունների կազմակերպման և իրականացման հարցում ՊՈԱԿ-ի կազմակերպական-իրավական ձևով գործունեության դեպքում, որոնք առկա չեն եղել մինչ օրս ՓԲԸ-ի կարգավիճակում իրականացրած գործունեության ընթացքում: 
Միաժամանակ, հայտնում ենք, որ հանդիսանալով 100 տոկոս պետական 
բաժնեմասնակցությամբ առևտրային կազմակերպություն, Նախարարության կողմից ներկայացված հաշվետվությունների համաձայն՝ անցած տարիների ընթացքում Ընկերությունն իր ֆինանսական միջոցները (հասույթը) հիմնականում (98 տոկոսից ավելին, իսկ վերջին չորս տարիներին` 100 տոկոսը) գեներացնում է իր սեփական գործունեության արդյունքներով, իսկ պետության կողմից տրված պատվերների դիմաց ՀՀ պետական բյուջեից շատ քիչ ֆինանսավորում է ստանում, կամ ընդհանրապես չի ստանում: 
Հետևաբար, հիմնականում սեփական գործունեության արդյունքներով եկամուտներ ստացող և ՀՀ պետական բյուջե շարունակաբար շահութաբաժիններ վճարող Ընկերությունը ՀՀ պետական բյուջեից ֆինանսավորման հեռանկարի ակնկալությամբ ՊՈԱԿ-ի վերակազմակերպելու մոտեցումն անհասկանալի է: Հարկ է նաև նշել, որ 2008-2020թթ. ընթացքում Ընկերության գործունեության արդյունքներով ձևավորված և վճարված շահութաբաժինների գծով ՀՀ պետական բյուջեի մուտքերի ընդհանուր մեծությունը կազմել է ավելի քան 333.7 մլն դրամ (կից տրամադրվում է Ընկերության կողմից փաստացի վճարված շահութաբաժինների ընդհանուր մեծության վերաբերյալ տեղեկանքն՝ ըստ տարիների):
Հատկանշական է, որ չնայած Ընկերության մոտ 2020թ. գործունեության արդյունքներով ձևավորվել է 111,289.0 հազ. դրամ վնաս, բայց 2021թ. գործունեության արդյունքներով 
Ընկերության մոտ արդեն իսկ արձանագրվել է 36,025.0 հազ. դրամ զուտ շահույթ: Եվ այդ կապակցությամբ էլ, հայտնում ենք, որ ՀՀ կառավարության 2012թ. հուլիսի 19-ի 
Բյուջետային գործընթացի շրջանակներում շահութաբաժինների գծով Հայաստանի Հանրապետության պետական բյուջեի մուտքերի և դրանց եռամսյակային համամասնությունների ծրագրավորման կարգը հաստատելու մասին N 899-Ն որոշման պահանջների կատարման շրջանակներում Նախարարության կողմից ներկայացված տեղեկատվության համաձայն` Ընկերության կողմից արդեն կանխատեսվել (ծրագրավորվել) է 
շահութաբաժինների վճարում՝ ՀՀ 2023թ. պետական բյուջե՝ 8.0 մլն դրամ, և միջնաժամկետ հեռանկարի կտրվածքով (2024-2026թթ.)՝ ևս 30.0 մլն դրամ։
Վերոշարադրյալի հետ մեկտեղ, եթե Նախագծով նախատեսվող կարգավորումներին առնչվող առաջարկությունը ներկայացվել է այն տրամաբանությամբ, որ ՓԲԸ-ի կողմից իրականացվող գործառույթները բնորոշ են պետական կառավարման կամ ոլորտի լիազորված մարմնին, ապա կարելի է քննարկել նաև խնդրո առարկա ծառայությունների համար պետական տուրք սահմանելու նպատակահարմարության հարցը։ Բայց այս դեպքում, կարծում ենք, որ ծառայությունները պետք է մատուցվեն Նախարարության որևէ ստորաբաժանման (օրինակ՝ գործակալության) կողմից և ոչ թե ՊՈԱԿ-ի կողմից, քանի որ վերջինիս կողմից մատուցվող ծառայությունների համար չի կարող պետական տուրք սահմանվել` հիմք ընդունեով Պետական տուրքի մասին ՀՀ օրենքի 2-րդ հոդվածով ամրագրված՝ պետական տուրքի սահմանումը։
Միևնույն ժամանակ հայտնում ենք, որ Նախագծով նախատեսված Ընկերության լուծարման և ՊՈԱԿ-ի ստեղծման պարագայում՝ առաջանում է ՊՈԱԿ-ի պահպանման ծախսերի ֆինանսավորման հարցը, որն ըստ Նախագծին կից հիմնավորման կհանգեցնի պետական բյուջեից լրացուցիչ շուրջ 800.0 մլն դրամի ֆինանսական միջոցների անհրաժեշտության:
Բացի այդ, առաջարկում ենք Նախագծի 12-րդ կետում «Ֆինանսների նախարարին`» բառերը հանել՝  Կազմակերպության ֆինանսավորման նպատակով ՀՀ 2023թ. պետական բյուջեում նախատեսելու համար համապատասխան իրավական ակտի մշակումը և ներկայացումը հանձնարարելով ՀՀ առողջապահության նախարարին` նկատի ունենալով որ Նախագիծն ընդունելի համարվելու դեպքում ՊՈԱԿ-ի կառավարման լիազորությունները վերապահվելու են ՀՀ առողջապահության նախարարությանը և հետագայում ՊՈԱԿ-ի ֆինանսավորումը ՀՀ պետական բյուջեից ապահովելու նպատակով ֆինանսավորման հայտերը, որպես բյուջետային գլխավոր կարգադրիչ ներկայացվելու է 
ՀՀ առողջապահության նախարարության կողմից:
	 Չի ընդունվել: ՀՀ կառավարության 2019թ. փետրվարի 28-ի «Դեղերի շրջանառության պետական կարգավորման ոլորտում փորձաքննությունները և մասնագիտական դիտարկումները կազմակերպող և իրականացնող մարմին նշանակելու մասին» N 150-Ն որոշումը Վճռաբեկ դատարանի որոշմամբ ճանաչվել է անվավեր: Բացի այդ «Դեղերի մասին» օրենքում կատարվում է համապատասխան փոփոխություններ, որի համաձայն Կառավարությանը իրավասություն  է վերապահվում սահմանել փորձաքննություններ ու մասնագիտական դիտարկումներ իրականացնող կազմակերպություն: 

	3. Արդարադատության նախարարություն
	03.04.2023թ.

	««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերությունը լուծարելու և «Դեղերի և բժշկական տեխնոլոգիաների փորձագիտական կենտրոն» պետական ոչ առեվտրային կազմակերպություն ստեղծելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Նախագծի նախաբանում անհրաժեշտ է հղում կատարել նաև «Պետական ոչ առևտրային կազմակերպությունների մասին» օրենքի 13-րդ հոդվածին՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 1-ին մասը, ըստ որի՝ «Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր»:
	Ընդունվել է:

	2. Նախագծի 2-րդ կետի համաձայն՝ «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ ընկերության լուծարման աշխատանքներն իրականացնելու նպատակով՝ սույն որոշումն ուժի մեջ մտնելուց հետո 15-oրյա ժամկետում ստեղծել լուծարման հանձնաժողով՝ դրա կազմում ընդգրկելով առողջապահության նախարարության (մեկ անդամ), ֆինանսների նախարարության (մեկ անդամ), արդարադատության նախարարության (մեկ անդամ), պետական գույքի կառավարման կոմիտեի (երկու անդամ՝ լուծարման հանձնաժողովի նախագահ և անդամ-քարտուղար), պետական եկամուտների կոմիտեի (մեկ անդամ) ներկայացուցիչներին:»:
Այս առումով հարկ ենք համարում նշել, որ սույն նախագիծը չի համաձայնեցվել Պետական գույքի կառավարման կոմիտեի և Պետական եկամուտների կոմիտեի հետ:
	Ընդունվել է մասամբ: Նախագիծը ներկայացվել է Տարածքային կառավարման և ենթակառուցվածքների նախարարություն, որի ենթակայությամբ գործում է պետական գույքի կառավարման կոմիտեն, իսկ Պետական եկամուտների կոմիտեին Նախագիծը կներկայացվի:

	3. Նախագծի 4-րդ կետի 2-րդ ենթակետի համաձայն՝ նախատեսվում է սահմանել, որ պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապետության առողջապահության նախարարությանը՝ սույն որոշման 5-րդ կետով հիմնադրվող «Դեղերի և բժշկական տեխնոլոգիաների փորձագիտական կենտրոն» պետական ոչ առևտրային կազմակերպությանը սեփականության իրավունքով հանձնելու նպատակով: 
Այս առումով հարկ ենք համարում նշել, որ «Պետական կազմակերպության լուծարման դեպքում պետական կազմակերպության պարտատերերի պահանջները բավարարելուց հետո դրամական միջոցները փոխանցվում են պետական բյուջե, իսկ այլ գույքը սեփականության իրավունքով փոխանցվում է Հայաստանի Հանրապետությանը՝ ի դեմս Կառավարության, բացառությամբ օրենքով սահմանված դեպքերի:»:
Ուստի՝ անհրաժեշտ է վերանայել Նախագծի վերոնշյալ դրույթը: 
	Չի ընդունվել: Սույն նախագծով նախատեսվում է ստեղծել պետական կազմակերպություն, իսկ լուծարումը վերաբերում է փակ բաժնետիրական ընկերությանը: Հետևաբար նշված տեսակնյունից նախագծի նշված կետը ճիշտ է ձևակերպված: 

	4. Նախագծի 7-րդ կետի 5-րդ ենթակետում անհրաժեշտ է ապահովել «Նորմատիվ իրավական ակտերի մասին» օրենքի 21-րդ հոդվածի 2-րդ մասով նախատեսված հապավումների կիրառման կանոնները, ըստ որի՝ «Արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:»:
	Ընդունվել է:

	5. Նախագծի 8-րդ կետի համաձայն նախատեսվում է «Հաստատել Կազմակերպությանը սեփականության իրավունքով հանձնվող գույքի կազմն ու արժեքը` համաձայն Հավելվածի:»:
Միևնույն ժամանակ՝ Նախագծի 10-րդ կետի համաձայն՝ «Առողջապահության նախարարին՝ «Ակադեմիկոս էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության լուծարումից հետո մեկամսյա ժամկետում՝ հաստատել կազմակերպության կանոնադրությունը և կազմակերպությանը հանձնվող գույքի կազմը (…)»:
Այս առումով նկատի ունենալով, որ Կառավարությանը Նախագծի 8-րդ կետով արդեն իսկ հաստատվում է Կազմակերպությանը սեփականության իրավունքով հանձնվող գույքի կազմն ու արժեքը՝ համաձայն Հավելվածի, պարզ չէ միաժամանակ Առողջապահության նախարարին մեկամսյա ժամկետում կազմակերպությանը հանձնվող գույքի կազմը հաստատելու լիազորություն նախատեսելու անհրաժեշտությունը: 
Նկատի ունենալով վերոգրյալը, սույն դրույթներն անհրաժեշտ է վերանայել՝ վերոնշյալ խնդիրների համատեքստում:
	Ընդունվել է: Նկատի ունենալով այն հանգամանքը, որ Նախագծի 9-րդ կետով Կազմակերպության կառավարման, ինչպես նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «գ», «դ», «ե» և «է» կետերով նախատեսված լիազորությունները վերապահել առողջապահության նախարարին, որոնց շարքում է նաև պետական կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմի հաստատումը, ուստի նախագծից հանվել է 8-րդ կետը:


	6. Նախագծի 9-րդ կետի համաձայն՝ նախատեսվում է «Կազմակերպության կառավարման, ինչպես նաև «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «գ», «դ», «ե» և «է» կետերով նախատեսված լիազորությունները վերապահել առողջապահության նախարարին:»:
Այս առումով՝ նկատի ունենալով «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 3-րդ մասի պահանջները, ըստ որի՝ «Պետական կազմակերպության հիմնադիրը սույն հոդվածի 2-րդ կետի «գ», «դ», «ե» և «է» ենթակետերով նախատեսված իր լիազորությունները կարող է վերապահել լիազորված պետական մարմնին, իսկ գործադիր մարմնի նշանակման լիազորությունը` նաև կոլեգիալ կառավարման մարմնին:»՝ Նախագծի 9-րդ կետում «նախարարին» բառը անհրաժեշտ է փոխարինել «նախարարությանը» բառով:
	Չի ընդունվել: Լիազոր մարմնի անունից հանդես եկող պաշտոնատար անձը Առողջապահության նախարարն է:

	4. Պետական եկամուտների կոմիտե
	N 01/3-1/21899-2023

	
	12.04.2023թ.

	Դիտողություններ և առաջարկություններ չկան:
	Ընդունվել է:

	5. Վարչապետի աշխատակազմ
	02/16.32/15357-2023

	
	02.05.2023թ.

	Նախագծի 7-րդ կետի 8-րդ ենթակետով, որպես կազմակերպության ձեռնարկատիրական գործունեության իրականացման ձև, սահմանվում է ՀՀ ներմուծվող և ՀՀ-ից արտահանվող թմրամիջոցների, հոգեմետ նյութերի և դրանց պրեկուրսորների հաշվառումը, իսկ 15-րդ ենթակետով՝ դեղերի և բժշկական արտադրատեսակների շրջանառությունը կարգավորող օրենսդրության մշակումը, սակայն որոշակիացված չէ այդ գործունեության տեսակների էությունը, որի արդյունքում դրանք կարող են դիտարկվել ձեռնարկատիրական գործունեություն:  
	Ընդունվել է: Նախագծի 6-րդ և 7-րդ կետերը խմբագրվել են:

	Նախագծի 4-րդ կետի 2-րդ ենթակետով սահմանվում է որ պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապետության առողջապահության նախարարությանը՝ սույն որոշման 5-րդ կետով հիմնադրվող «Դեղերի և բժշկական տեխնոլոգիաների փորձագիտական կենտրոն» պետական ոչ առևտրային կազմակերպությանը սեփականության իրավունքով հանձնելու նպատակով: Այս առումով անհրաժեշտություն է առաջանում խմբագրել սույն դրույթը՝ հաշվի առնելով, որ «Պետական կազմակերպության լուծարման դեպքում պետական կազմակերպության պարտատերերի պահանջները բավարարելուց հետո դրամական միջոցները փոխանցվում են պետական բյուջե, իսկ այլ գույքը սեփականության իրավունքով փոխանցվում է Հայաստանի Հանրապետությանը՝ ի դեմս Կառավարության, բացառությամբ օրենքով սահմանված դեպքերի:»:
	Չի ընդունվել: Պետական կազմակերպության լուծարման սույն դրույթը սահմանվում է «Պետական ոչ առևտրային կազմակերպությունների մասին» օրենքի 25-րդ հոդվածի 4-րդ մասով, այսինքն` կարգավորում է պետական ոչ առևտրային կազմակերպության լուծարման հետ կապված հարաբերությունները, մինչդեռ Նախագծի 4-րդ կետի 2-րդ ենթակետով խողը վերաբերում է փակ բաժնետիրական ընկերության լուծարման արդյունքում պարտատերերի պահանջների բավարարումից հետո մնացած գույքին:

	Որոշման նախագծի ընդունման անհրաժեշտությունը բավարար չափով հիմնավորված չէ և նշված չէ, թե ինչ խնդիրներ են լուծվելու 100 տոկոս պետական մասնակցությամբ գործող ընկերությունը ՊՈԱԿ-ով 
փոխարինելու պարագայում:
	Ընդունվել է:

	Նախագծին կից ներկայացված հիմնավորման մեջ բացակայում է «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» դրույթը:
	Ընդունվել է: Նախագծի հիմնավորման մեջ նշվել է, որ Նախագիծը չի բխում որևէ ռազմավարության կատարումից:



